
Гуырдзыстоны закъон
Фæллойадон инспекцийы тыххæй  
(2025 азы 1-аг сентябры уавæрæй)

Сæр I
Иумæйаг уагæвæрдтæ
Статья 1. Закъоны регулирады  сферæ    

Ацы закъон бæрæг кæны фæллойадон инспекцийы архайды сæйраг принциптæ æмæ æрдæмадтæ, фæллойадон инспекцийы куыстуаты барлæвæрдтæ, уыцы барлæвæрдты æххæст кæнын æмæ фæллойадон нормæты эффективонæй пайда кæныны ифтонгадимæ баст фарстатæ.

Статья 2. Фæллойадон инспекцийы куыстуаты барадон статус  
Фæллойадон инспекцийы куыстуат у «Æхсæнадон барады юридикон гоймаджы тыххæй», кæцы арæзт у Гуырдзыстоны законмæ гæсгæ, Гуырдзыстоны окупацигонд территоритæй лигъдæтты, фæл​лойы, æнæниздзинады æмæ социалон хъахъæды министрады контролы бын æхсæнадон бара​ды юридикон гоймаг, кæцымæ хауы «Æхсæнадон куыстуаты тыххæй» Гуырдзыстоны закъоны архайд.  

Статья 3. Терминты æмбарынад  
Ацы закъоны нысанæн ам спайдагонд терминтæн ис ахæм нысаниуæг: 

а) фæллойадон нормæтæ – Гуырдзыстоны Конституцийы нормæтæ, Гуырдзыстоны æхсæнадæмон бадзырдтæ, Гуырдзыстоны органон закъон «Гуырдзыстоны фæллойады Кодекс», Гуырдзыстоны орга​н​он закъон «Фæллойады æдасдзинады тыххæй», Гуырдзыстоны закъон «Паддзахадон лæг​гады тыххæй», Гуырдзыстоны закъон «Фæллойады тыххæй», Гуырдзыстоны миграцийы тыххæй закъондæттынад æмæ тобæгæнæг закъондæттынад кусæн бынæтты базар кæнын, Гуырдзыстоны хицауады уынаффæтæ, Гуырдзыстоны оккупацигонд территоритæй лигъдæтты, фæллойы, æнæ​низ​дзинады æмæ социалон хъахъхъæнынады министры бардзырдтæ, Гуырдзыстоны кæцыфæнды æндæр нормативон акт фæллойадон бартæ æмæ куысты уавæрты фæдыл, фæллойадон бадзырдтæ, коллективон фæллойады контракттæ, афтæ-ма медийы фæлгæтты коллективон куысты фæсти​уæгæн æххæстгонд бадзырдты æмæ арбитражон уынаффæты нормæтæ;   
б) министрад − Гуырдзыстоны оккупацигонд территоритæй лигъдæтты, фæллойы, æнæниз​дзинад хъахъхъæныны æмæ социалон хъахъхъæды министрад;

в) министр − Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъæды министр;

г) фæллойадон инспекцийы куыстуат – «Æхсæнадон барады юридикон гоймаджы тыххæй», кæцы арæзт æрцыд Гуырдзыстоны закъонмæ гæсгæ, министрады дæлбариуæг æхсæнадон барады юри​ди​кон гоймаг;  
д) сæйраг фæллойады инспектор − фæллойадон инспекцийы куыстуаты сæргълæууæг;

е) фæллойады инспектор – сæйраг фæллойады инспекторы рдыгæй Гуырдзыстоны закъондæт​тынадæй сфидаргонд фæткмæ гæсгæ.  
ж) уагахасты Кодекс − ацы закъонмæ гæсгæ министры рдыгæй фидаргонд фæллойадон инспе​к​торты уагахасты Кодекс;

з) куыстдæттæг – физикон гоймаг, юридикон гоймаг кæнæ гоймæгты æхсæнад, кæцы нысангонд у Гуырдзыстоны органон закъонæй «Гуырдзыстоны фæллойады Кодекс», кæцы бæрæг куыст æххæст кæны фæллойадон бадзырды бындурыл; «Æхсæнадон куыстуаты тыххæй» Гуырдзыстоны закъонæй нысангонд æхсæнадон уагдон;  
и) кусæг – физикон гоймаг, кæцы бæрæггонд у Гуырдзыстоны органон закъонæй «Гуырдзыстоны фæллойадон Кодексæй», кæцы фæллойадон бадзырды бындурыл куыстдæттæгæн бæрæг куыстытæ æххæст кæны; «Æхсæнадон куыстуаты тыххæй» Гуырдзыстоны закъонæй нысангонд æхсæнадон кусæг;

к) кусæн бынат – кусæг кæнæ æндæр гоймаг комкоммæ куысты архайд кæм æххæст кæны, ахæм бæлвырд бынат;

л) куысты бынат – алы кусæн бынаты æмæ уыцы территорийы æмбырдгонд, цыран кусæг кæнæ æндæр гоймаг куыстадон нысаниуæгæй уæвы/змæлы æмæ кæцыйы куыстдæттæг комкоммæ кæнæ æнæкомкоммæ контроль кæны;

м) профессионалон низ – кусæджы карз кæнæ хроникон низ, кæцы рæзы кондадон уавæры æмæ куысты процессы тæссаг факторты æндæвдады бын, йæ æнæниздзинады фæфыддæр кæнын кæнæ/​та профессионалон куысты гæнæнты арæнвæрд цыбыр кæнæ даргъ æмгъуыдмæ æмæ бæрæггонд у Гуырдзыстоны закъондæттынадæй; 

н) цымыдисгæнæг гоймаг – кусæг, кæцыйы ныхмæ хæлд æрцыд фæллойадон нормæтæй нысан​гонд бар, кæнæ æндæр кусæг, кæцы кусы уыцы куыстдæттæгæн æмæ кæцы базыдта кусæджы ныхмæ фæллойадон нормæтæй нысангонд бар хæлд кæй æрцыд уыцы факт; «Профцæдисты тыххæй» Гуырдзыстоны органон закъонæй бæрæггонд нысæнтты æмæ сфидаргонд фæткæй арæзт кусджыты ассоциаци; Гуырдзыстоны адæмон хъахъхъæнæджы аппарат.

Гуырдзыстоны 2023 азы 17 майы закъон №2927 – веб-фарс, 02.06.2023аз.

Сæр II
Сæйраг уагæвæрдтæ 
Статья 4. Фæллойадон инспекцийы куыстуаты архайды принциптæ  
1. Фæллойадон инспекцийы куыстуат архайд æххæст кæнгæйæ разамынд кæны Гуырдзыстоны Конституцийæ, Гуырдзыстоны æхсæнадæмон бадзырдтæй, Гуырдзыстоны органон закъонæй «Гуырдзыстоны фæллойадон Кодекс», «Фæллойы æдасдзинады тыххæй» Гуырдзыстоны органон закъо​нæй, «Æхсæнадон куыстуаты тыххæй» Гуырдзыстоны закъонæй, «Фæллойадон миграцийы тыххæй» Гуырдзыстоны закъонæй, Фæллойады инспекцийы куыстуаты уагæвæрдтæ æмæ Гуырдзы​стоны æндæр закъондæттæн закъоныдæлбар нормативон акттæй.

2. Фæллойадон инспекцийы куыстуат, ацы закъонæй нысангонд архайды æххæст кæнгæйæ раза​мынд кæны ахæм принциптæй:

а) объективондзинад æмæ æнæхиондзинад;

б) закъондзинад;

в) профессионализм;

г) конфиденциалондзинады æххæст кæнын.

Гуырдзыстоны 2023 азы 17 майы закъон №2927 – веб-фарс, 02.06.2023аз.
Статья 5. Фæллойадон инспекцийы куыстуаты нысан, функцитæ æмæ йæ архайды сæйраг æрдæмадтæ  
1. Фæллойадон инспекцийы куыстуаты нысан у фæллойадон нормæтæй эффектонæй пайда кæнын.

2. Фæллойадон инспекцийы куыстуат ацы статьяйы фыццаг пунктæй æркастгонд нысаны сæххæст кæнынæн, се хсæн, пайда кæны ахæм механизмты:

а) курдиатмæ гæсгæ, дæтты консультацитæ кæнæ/та информаци куысты нормæты реализацийы тыххæй;

б) информацион кампанитæ æмæ æндæр эффективон мадзæлттæ æххæст кæнгæйæ æхсæнадæн дæттын ахæм информаци, кæцы ахъаз кæны куысты нормæтæ æххæст кæнынæн æмæ йæ зонын​дзинæдтæ бæрзонддæр кæнынæн;

в) фæллойадон нормæты гæнæнуæвæг хæлдтытимæ баст хъастыты райсын æмæ равзарын;
г) инспектирад;

д) Гуырдзыстоны фæллойадон закъондæттынады фæхуыздæр кæныны æмæ уый спайда кæныны фæхуыздæр кæныны тыххæй хъуыдыйæдтæ бакусын.

3. Фæллойадон инспекцийы куыстуат æххæст кæны, ацы акъонæй йын цы æххæстбартæ лæвæрд цæуы уыдоны, цæмæй гæнæнмæ гæсгæ фылдæр ахадындзинад æрхæсса куысты нормæтæ эффек​ти​вонæй æххæст кæныныл.

31. Кæд специалон закъондæттынадæй кæнæ уый бындурыл æндæр исты бæлвырдгонд нæу, уæд ацы закъоны архайд хауы «Денджыздзауты фæллойады тыххæй» Гуырдзыстоны закъонæй бæрæг​гонд гоймæгтæм.

4. Фæллойадон инспекцийы куыстуаты архайд нæ хауы Гуырдзыстоны мидхъуыддæгты министрадмæ, Гуырдзыстоны хъахъхъæнынады министрадмæ, сæрмагонд паддзахадон хъахъхъæ​ны​нады куыстуатмæ, Гуырдзыстоны паддзахадон æдасдзинады куыстуатмæ æмæ сæ дæлбар уагдæттæм, кæд æмæ ацы закъонæй нысангонд фарстатæ регуляцигонд цæуынц Гуырдзыстоны мидхъуыддæгты министрады, Хъахъхъæнынады министрады системæты тыхы цы специалон закъондæттынад ис, уымæ гæсгæ Гуырдзыстоны, специалон паддзахадон хъахъхъæды куыстуаты æмæ Гуырдзыстоны паддзахадон æдасдзинады куыстуаты.

5. Ацы закъоны архайд нæ хауы фæллойады архайдмæ сæрмагонд уавæры æмæ хæстон уавæры рæстæджы, Гуырдзыстоны закъондæттынадмæ гæсгæ.

Гуырдзыстоны 2023 азы 31 майы закъон №3046 – веб-фарс, 13.06.2023аз.
Гуырдзыстоны 2025 азы 26 июны закъон №779 – веб-фарс, 27.06.2025аз.
Сæр III
Фæллойадон инспекцийы куыстуаты мулк, структурæ æмæ архайд  
Статья 6. Фæллойадон инспекцийы куыстуаты мулк æмæ финансад  
1. Фæллойадон инспекцийы куыстуатæн хисæрмагонд нысаны сæххæст кæнынæн æмæ функцитæ æххæст кæнынæн ис мулк.

2. Фæллойадон инспекцийы куыстуаты финанскæныны равзæрæнтæ сты:

а) Гуырдзыстоны паддзахадон бюджетæй рахицæнгонд фæрæзтæ;

б) гранттæ;

в) Гуырдзыстоны закъондæттынадæй барлæвæрд æндæр æфтиæгтæ.

3. Ацы статьяйæ нысангонд мулк, финанскæнынад æмæ æфтиæгтæ æххæстæй пайдагонд цæуынц фæллойадон инспекцийы куыстуаты нысаны æххæст кæнынæн æмæ йæ архайды сæйраг æрдæ​мадты сæххæст кæнынæн.

Статья 7. Фæллойадон инспекцийы куыстуаты структурæ  
1. Фæллойадон инспекцийы куыстуатæн разамынд дæтты фæллойады сæйраг инспектор, кæцыйы снысан кæны æмæ йæ бынатæй ссæрибар кæны министр.

2. Фæллойады сæйраг инспекторæн ис æппынкъаддæр 2 хæдивæджы, уыдонæй иу у фыццаг хæдивæг.

3. Фæллойады сæйраг инспекторы фыццаг хæдивæг æмæ хæдивæг/хæдивджытæ снысан æмæ ссæрибар кæны сæйраг фæллойады инспектор. Фæллойады сæйраг инспекторы фыццаг хæдивæг дзуапп дæтты фæллойады нормæты эффективон æххæст кæнынæн, куысты æдасдзинад æмæ æнæниздзинад хъахъхъæнынимæ баст фæллойадон стандарттæй дарддæр, кæцыты эффективонæй пайда кæнынæн дзуапп дæтты сæйраг фæллойады инспекторы æндæр хæдивæг/хæдивæгты кураторон фадыг.

4. Сæйраг фæллойады инспекторы æмæ йæ хæдивджыты бынæттæм снысан кæнынæн кандидаттæ æвзæрст цæуынц «Æхсæнадон барады юридикон гоймæгты тыххæй» Гуырдзыстоны закъонæй сфи​даргонд фæхуымæтæгдæргонд конкурсы фæткæй.

5. Сæйраг фæллойады инспектор куы нæ уа, уый рдыгæй барлæвæрды æххæст кæныны æнæ​амал​дзинады кæнæ уый барлæвæрды æрурæды цауы сæйраг фæллойады инспекторы барлæвæрды æххæст кæны сæйраг фæллойады инспекторы фыццаг хæдивæг, фæлæ сæйраг фæллойады инспекторы фыццаг хæдивæг куы нæ уа, уæд та сæйраг фæллойады инспекторы хæдивæг.

6. Фæллойадон инспекцийы куыстуаты структурæ æмæ административон организаци бæрæггонд цæуынц фæллойадон инспекцийы куыстуаты уагæвæрдмæ гæсгæ. Ацы уагæвæрд сфидар кæны министр.

7. Фæллойадон инспекцийы куыстуаты паддзахадон контролы æххæст кæны министр, кæцы йæ ​​цæст дары фæллойады инспекцийы куыстуаты архайды закъондзинад æмæ эффективондзи​надмæ, афтæ-​ма уый финансон æмæ экономикон архайдмæ дæр. Министрæн бар ис æрлæууын кæнын кæнæ аивын сæйраг куысты инспекторы æнæзакъонон уынаффæ, цæмæй æххæст кæна паддзаха​дон контролы фæллойадон инспекцийы куыстуатыл.

Статья 8. Сæйраг фæллойады инспектор  
1. Сæйраг фæллойады инспектор:

а) разамынд дæтты фæллойадон инспекцийы куыстуатæн æмæ йæ барты фæлгæтты хæссы уынаф​фæтæ фæллойадон инспекцийы компетенцимæ чи хауы, ахæм фарстæты фæдыл;

б) ауадзы индивидуалон барадон акттæ, уыцы нымæцы, уынаффæтæ, бардзырдтæ æмæ амынд​дзинæдтæ ацы закъоны, фæллойадон инспекцийы куыстуаты уагæвæрды æмæ Гуырдзыстоны æндæр æмбæлон нормативон актты бындурыл æмæ сæ реализацийы тыххæй;

в) аразы æмæ сфидар кæнынмæ бахæссы министрмæ фæллойадон инспекцийы структурæ, штатон номхыгъд, структурон иуæгты æмæ кусджыты æххæстбартæ. «Æхсæнадон уагдоны куыстмызды тых​хæй» æмæ «Æхсæнадон куыстуаты тыххæй» Гуырдзыстоны закъæтты фæлгæтты, фæллойады инспекторы бынæтты классификацийы æмæ фæллойы гонораримæ баст фарстатæ бæрæггонд цæуынц сæйраг фæллойады инспекторы административон-барадон актæй; 

г) снысан кæны æмæ бынатæй ссæрибар кæны фæллойады инспекторты æмæ фæллойадон инспе​кцийы куыстуаты æндæр æмкусджыты;

д) ифтонг кæны фæллойадон инспекцийы куыстуатмæ лæвæрд паддзахадон мулк хъахъхъæнын æмæ дзы раст пайда кæнын;

е) фæллойады инспекторы бынатмæ снысан кæнынæн æнæмæнгхъæуæг квалификацион домæнтæ бæ​рæг кæны «Æхсæнадон куыстуаты тыххæй» Гуырдзыстоны закъоны домæнтæ æххæст кæн​гæйæ;

ж) æххæст кæны æндæр æххæстбартæ, кæцытæ нысангонд сты ацы закъонæй, фæллойадон инспе​кцийы куыстуаты уагæвæрдæй æмæ Гуырдзыстоны æндæр закъондæттæн æмæ закъоныдæлбар нормативон акттæй.

2. Сæйраг фæллойады инспектор снысан кæны, цас фæллойады инспектортæ хъæуы, уыйбæрц, цæ​мæй фæллойадон инспекцийы куыстуат йæ функцитæ эффективонæй æххæст кæна. Сæйраг фæллойады инспектор хæсджын у фæллойады инспекторты снысан кæнгæйæ нымадмæ иса уыдоны квалификаци æмæ æрд. Бахъуыды цауы, нæлгоймаг æмæ сылгоймаг фæллойады инспе​ктортæн гæнæн ис специалон хæстæ бахæс кæнын.

3. Сæйраг фæллойады инспектор ифтонг кæны фæллойады инспекторты профессионалон рæзт, ква​ли​фикацийы фæбæрзонддæр кæнын æмæ профессионалон цæттæдзинад, се хсæн, периодикон ахуыртæ (тренингтæ).

4. Сæйраг фæллойады инспекторæн бар ис æмгуыст кæнын уæлдæр æмæ профессионалон ахуыр​а​д​он уагдæттимæ фæллойадон инспектортæн ахуырадон модулы бакусын æмæ фæхуыздæр кæныны нысанæн.

Гуырдзыстоны 2025 азы 2 апрелы закъон №440 – веб-фарс, 04.04.2025аз.
Статья 9. Уынаффæгæнджыты совет 
1. Уынаффæгæнджыты совет у сæйраг фæллойады инспекторы уæвæг консультацион орган, кæцы фæллойадон инспекцийы куыстуатæн бакусдзæн рекомендацитæ фæллойадон инспекцийы куыст​уаты стратегийы, функционирады æмæ архайды тыххæй.

2. Уынаффæгæнджыты совет конд у 7 уæнгæй. Уынаффæгæнджыты советы уæнгы барлæвæрды æмгъуыд 2 азæй фылдæр нæу. Уынаффæгæнджыты советы уæнгæй иу адæймагы снысан кæнын гæнæн ис æрмæстдæр фæд-фæдыл дыууæ хатт.

3. Консультацион советы уæнгтæ сты:

а) социалон партнерады æртæфарсон къамисы фарсы – кусджыты цæдисы алы уæнгæй загъд 2 минæвары; 

б) социалон партнерады æртæфарсон къамисы фарсы – куыстдæтджыты цæдисы алы уæнгæй загъд 2 минæвары; 

в) Гуырдзыстоны Парламенты æнæниздзинад хъахъхъæнынады æмæ социалон фарстæты фæдыл къамитеты 1 уæнг; Гуырдзыстоны Парламенты адæймаджы барты хъахъхъæды æмæ æмбæстагон интеграцийы къамитеты 1 уæнг;

г) Гуырдзыстоны адæмон хъахъхъæнæджы 1 минæвар.

4. Уынаффæгæнджыты совет бакусдзæн æмæ хъæлæсты хуымæтæг фылдæры хайæ сфидар кæны уынаффæгæнджыты советы архайды фæтк.  
Статья 10. Сæйраг фæллойады инспекторы афæдзон хыгъдлæвæрд  
1. Сæйраг фæллойады инспектор хæсджын у афæдз иу хатт, къæлиндарон азы фæудæй иуыл​æрæгмæ 6 мæймæ бадæтта Гуырдзыстоны консультацион советмæ æмæ парламентмæ фæллойады инспекцийы куыстуаты архайды тыххæй хыгъдлæвæрд, 

2. Фæллойады сæйраг инспекторы æрвылазон хыгъдмæ хауы:

а) фæллойадон инспекцийы куыстуаты архайдимæ баст Гуырдзыстоны закъондæттынады æмæ æндæр регулиргæнæг нормæты афæлгæсты;

б) фæллойадон инспекцийы куыстуаты фидæнон цæстæнгас æмæ стратегийы;

в) фæллойадон инспекцийы куыстуаты æмкусджыты нымæцы тыххæй информацийы;

г) статистикон бæрæггæнæнтæ кусæн бынæтты тыххæй, кæцытæ басгæрст цæуы;

д) статистикон бæрæггæнæнтæ басгæрсты нысанæн уагъд визитты тыххæй;

е) статистикон бæрæггæнæнтæ рабæрæггонд хæлдтыты æмæ æвæрд бæрндзинады мадзæлтты тыххæй;

ж) фыдбылыз цауты тыххæй статистикон бæрæггæнæнтæ;

з) профессионалон низты тыххæй статистикон бæрæггæнæнтæ.

3. Фæллойады сæйраг инспекторы афæдзы хыгъд у æхсæнадон информаци.

4. Гуырдзыстоны Парламент фæллойады сæйраг инспекторы æрвылазон хыгъдлæвæрдмæ æркæсы Гуырдзыстоны Парламенты регламентæй снысангонд фæткмæ гæсгæ.

Сæр IV
Фæллойады инспекторы статус, архайды фæлгæттæ æмæ барадон гарантитæ  
Статья 11. Фæллойады инспекторы статус æмæ архайды фæлгæттæ  
1. Фæллойады инспектор у æхсæнадон кусæг (æхсæнадон гæс/фæллойадон бадзырдæй кусæг гоймаг). Фæллойады инспекторы бæрнон бынатмæ снысан кæнын æмæ куыстмыздимæ баст фарстытæ, уый статус æмæ социалон гарантитæ бæрæггонд цæуынц «Æхсæнадон куыстуаты тыххæй» æмæ «Æхсæнадон уагдæтты куыстмызды тыххæй» Гуырдзыстоны закъæттæй.

2. Фæллойады инспектор ацы закъонæй уымæн лæвæрд барлæвæрд хъуамæ сæххæст кæна:   
а) æмбæлондзинады фæлгæтты, уыцы закъоны домæнтæ æххæст кæнынæй, уыцы гоймаджы интерестæм гæсгæ, кæцымæ хауы уый рдыгæй сæххæстгонд барлæвæрд;  
б) уагахасты Кодексæй сфидаргонд фæткæй.

3. Фæллойадон инспекцийы куыстуат йæхи хардзæй хъуамæ ифтонг кæна фæллойады инспектор​тæн медицинон фæдзæхст. Фæллойады инспектортæн медицинон фæдзæхсты минималон уавæртæ бæр​æггонд цæуынц фæллойады сæйраг инспекторы административон-барадон актæй.

Статья 12. Бæрндзинад фæллойады инспекторы куыстуаты рдыгæй барлæвæрды æххæсткæнгæйæ уый къуылымпы кæнынæн  
Фæллойадон инспекцийы куыстуатæн ацы закъонмæ гæсгæ йæ барлæвæрды æххæст кæныны ба​р​æй къуылымпы кæныны тыххæй бæрндзинад бæрæггонд цæуы Гуырдзыстоны закъондæттынадæй.

Сæр V
Инспектирады райдайæны бындур, фæллойадон нормæты пайда æмæ æххæст кæнын 
Статья 13. Инспектирады райдайæны бындуртæ  
1. Фæллойадон инспекцийы куыстуат инспектирады æххæст кæны:

а) цымыдисгæнæг гоймаджы хъасты бындурыл;
б) йæхи хъæппæрисæй, «Инспектирады дæлбариуæг объекттæм бацæуыны æмæ басгæрсты (инспе​к​ти​рады) фæткы æмæ уавæрты сфидар кæныны тыххæй» Гуырдзыстоны хицауады уынаффæмæ гæсгæ;
в) «Фæллойады æдасдзинады тыххæй» Гуырдзыстоны органон закъонæй сфидаргонд нормæты хæл​ды тыххæй кæцыфæнды идентифициргæнæн гоймаджы курдиаты бындурыл.  
2. Ацы статьяйæ нысангонд басгæрст ауадзыны тыххæй уынаффæ исы сæйраг фæллойады инс​пектор.
Статья 14. Хъасты равзæрсты æмгъуыд  
1. Фæллойадон инспекцийы куыстуат ацы закъоны 20-æм статьяйы нысангонд административон бæрндзинады æххæст кæныны фæдыл уынаффæ хæссы æмбæлон хъасты райстæй иуылæрæгмæ 2 мæймæ. Фæллойады сæйраг инспекторæн бар ис, цæмæй хъасты равзарыны æмгъуыд 1 мæймæ адарддæр кæна, хъуыддаджы уавæртæ æмæ вазыгджындзинад хынцгæйæ, бындурæвæрд уынаф​фæйы бындурыл.

2. Фæллойадон нормæты нысангонд барты хæлд тæссаг куы уа адæймаджы цардæн кæнæ/та æнæниздзинадæн, уæд фæллойадон инспекцийы куыстуат æвæстиатæй хъуамæ дзуапп дæтта райсгæ хъусынгæнинагæн/хъастæн Гуырдзыстоны закъондæттынадæй йын лæвæрд æххæстбартæ æмæ гæнæнты фæлгæтты.

Статья 15. Информацийы æркуырды фæтк 
1. Кæцыфæнды физикон гоймаг кæнæ юридикон гоймаг хæсджын у фæллойадон инспекцийы куы​стуаты домæны цауы бадæтта уымæн документ кæнæ/та информаци (се хсæн, профессионалон сусæгдзинæдты кæнæ персоналон бæрæггæнæнты (уыцы нымæцы, сæрмагонд категорийы бæрæг​гæнæнты) уæвæг), кæцы æнæмæнгхъæуæг у ацы закъонæй нысангонд басгæрсты (инспектирады) реализацийæн. Фæллойадон инспекцийы куыстуатæн бар ис фиддон органæй æркура фидтонты сусæгдзинад. 

2. Кæцыфæнды физикон гоймаг кæнæ юридикон гоймаг хæсджын у, цæмæй æвæстиатæй, куыд гæнæн ис, афтæ ратта фæллойадон инспекцийы куыстуатæн кæцыфæнды документ кæнæ/та инфо​р​маци, кæцыйы æрдомдта ацы статьяйы фыццаг пунктмæ гæсгæ.

Статья 16. Инспектирады æххæст кæныны фæтк 
1. Фæллойады инспектор хæсджын у куысты бынатыл кæнæ кусæн бынатмæ бауадзыны нысанæй идентификацигæнæг документ, кæцы йын лæвæрд æрцыд ацы закъоны нысангонд барлæвæрдты æххæст кæнынæн æмæ функцитæ æххæст кæнынæн, бавдиса:

а) куыстдæттæгæн кæнæ уый минæварæн;

б) кусæн бынаты кæнæ кусæн бынаты хицауæн, кæнæ йæ минæварæн.

2. Инспектирады (басгæрсты) ауадзыны нысанæй фæллойады инспекторæн бар ис:

а) сæрибарæй, æнæ развæлгъау хъусынгæнинагæй, бацæуын кæцыфæнды кусæн бынатмæ кæнæ кусæн фæзуатмæ басгæрсты (инспектирады) фæткы æмæ уавæрты сбæлвырд кæныны тыххæй Гуырдзыстоны хицауады уынаффæмæ гæсгæ, бон æмæ æхсæвы кæцыфæнды рæстæджы дæр; 
б) тæрхондоны бардзырдмæ гæсгæ, æнæ развæлгъау хъусынгæнинагæй, бацæуа кæцыфæнды бæстыхаймæ/бынатмæ бон æмæ æхсæвы кæцыфæнды рæстæджы дæр, кæд æмæ йын ис æмбæлон дызæрдыгдзинад, тыхмийы куысты кæнæ куысты эксплуатацийы цауы тыххæй;

в) кусæн бынаты, куысты фæзуаты кæнæ йæ искæцы хайы æнæфæцудгæдзинад домын ахæм æмгъуыдмæ, кæцы æмбæлонæй æнæмæнгхъæуæг у кусæн бынаты кæнæ куысты фæзуаты басгæрст ауадзынæн; 

г) агурын, æрдомын æмæ æркæсын кæцыфæнды æрмæг, дзаума кæнæ/та буаргъæд, кæцытæ баст сты гæнæнуæвæг административон фæткхалдимæ, кæнæ/та кæцыфæнды информаци кæнæ доку​мент, кæцыйы фæллойады инспектор нымайы æнæмæнгхъæуæгыл басгæрст ауадзынæн;

д) бæрæггæнæн нысан, æрæвæрын кæнæ/та аиуварс кæнын кæцыфæнды æрмæг, дзаума, буаргъæд кæнæ документ, кæцы бавдыст цæуы ацы статьямæ гæсгæ, кæнæ та йын скæнын йæ къопи. Æхгæд кæнæ/та аиуварс кæныны процедурæтæ, уыимæ æхгæды æмгъуыдтæ, бæрæггонд цæуынц минис​трады барадон актæй æрмæг, документ кæнæ дзаумайы æхгæд кæнæ/та аиуварс кæныны тыххæй;

е) райсын кæцыфæнды æрмæг, дзаума, буаргъæд кæнæ атмосферон уæлдæфы хуызæг;

ж) барæнтæ исын, къамтæ исын, видеокассетæйыл ныффыссын, рахицæн кæнын;

з) бафæрсын куысты бынаты кæнæ кусæн бынаты уæвæг кæцыфæнды гоймаг. Фæллойады инспек​торæн бар нæй, цæмæй домой уыцы гоймагæй, ратта информаци, кæцыйы бындурыл дæр гæнæн ис ацы гоймаджы раргом кæнын;  

и) фæллойадон инспекцийы куыстуатмæ куыстдæттæджы, кусæджы кæнæ искæцы æндæр гойма​джы æрбахонын, конфиденциалонæй æмæ йемæ аныхас кæнын;

к) басгара кæнæ бабæрæг кæна куыстдæттæджы куысты бынат кæнæ кусæн бынат, æрмæг, станок кæнæ кæцыфæнды æндæр кусæнгæрзтæ кæнæ/та техникæ;  
л) инспектирады дæлбариуæг куысты бынаты кæнæ кусæн бынаты уæвæг кæцыфæнды гоймагæн æрдома ацы гоймаджы къухдариуæгады бын уæвæг æрмæджы, дзаумайы, буаргъæды кæнæ документы адæттын кæнæ/та кæцыфæнды документы уæвæг фысты бамбарын кæнын, кæцы фæллойады инспектор басгæрсты ауадзынæн æмбæлон фæлгæтты æнæмæнгдзинадыл нымайы æнæ​гæсгæ уымæ, у æви нæ уый куыстдæттæджы куысты бынаты кæнæ кусæн бынаты;    
м) бахъуыды цауы, спайда кæна æмбæлгæ тæлмацгæнæджы кæнæ техникон эксперты æххуыс;

н) Гуырдзыстоны органон закъоны «Гуырдзыстоны фæллойады Кодекс», «Фæллойы æдасдзинады тыххæй», Гуырдзыстоны органон закъоны «Фæллойады миграцийы тыххæй» Гуырдзыстоны за​къо​ны æмæ ацы закъоны фæлгæтты административон фæткхалды цауы индивидуалон барадон акт рауадзын, административон бæрндзинады мадзалæй спайда кæнын æмæ æмбæлон амынддзинæдтæ дæттын.

3. Фæллойадон инспектор, кæцы ацы закъонæй лæвæрд барлæвæрды бындурыл рæстæгмæ мы​х​уыр æрæвæры кæнæ/та байсы æрмæг, дзаумайы кæнæ документы, хæсджын у ацы æрмæджы, дзаумайы кæнæ документы хицауы куырдиатмæ гæсгæ ратта фадат уымæн фадат уыцы æрмæджы, документы кæнæ дзаумайы къопи кæнæ къам сисынæн.

4. Æрмæг, документ кæнæ дзаумайыл мыхуыр сæвæрыны кæнæ/та сисыны цауы фæллойады инс​пек​тор хæсджын у бацæттæ кæна æрмæджы, документы кæнæ дзаумайы мыхуыр кæнæ/та сисыны тыххæй протокол æмæ уый къопи ацы статьяйы фыццаг пунктæй нысангонд гоймагæн адæтта.

5. Æрмæг, документ кæнæ дзаумайыл мыхуыр сæвæрыны кæнæ/та сисыны цауы фæллойады инс​пек​тор хæсджын у ахæм æрмæджы, документы кæнæ дзаумайы хицауæн кæнæ йæ барлæвæрд минæ​варæн, уыцы æрмæджы, документы кæнæ дзаумайы миниуджытæ æмæ хъуагдзинæдтæ хынц​гæйæ, фадат ратта, æмбæлон периодмæ дзаумайы басгара кæнæ йын йæ къопи сиса.

6. Кæд фæллойадон инспектор ацы закъонмæ гæсгæ исты æрмæг, дзаума, буаргъæд кæнæ атмосферон уæлдæфы æрмæг райса, уæд хæсджын у куыстдæттæгæн, кусæн бынаты хицауæн, исбоны хицауæн кæнæ æнхъæлцау хицауæн фехъусын кæнын æмæ йын уыцы æвдисæндарæй иу хай ратта.

Гуырдзыстоны 2023 азы 17 майы закъон №2927 – веб-фарс, 02.06.2023аз.
Статья 17. Паддзахад æмæ муниципалитеты орантимæ æмгуыстад  
1. Ацы закъоны 15-æм æмæ 16-æм статьяты нысангонд цауты, оперативон-фæдагурæн архайды æвди​сæг æрмæджытæм нæ хауы информацийы домæн æмæ инспектирады æххæст кæнынимæ баст нормæтæ.

2. Фæллойадон инспекцийы куыстуатæн бар ис æрдомын документтæ кæнæ/та информаци, кæцытæ баст сты æхсæнадон æдасдзинад хъахъхъæнынимæ/фыдракæндты превенциимæ, фыдра​кæндты басгæрст æмæ ацы закъоны 15-æм æмæ 16-æм статьяты нысангонд цауты гоймаджы тугтæрхонон (уголовон) æфхæрдмæ гæсгæ, Гуырдзыстоны закъондæттынадæй сфидаргонд фæт​кæй.
3. Паддзахадон сусæгдзинæдты режимы æххæстгæнæг органты (се хсæн, уыцы органты, кæцыты арæзт æрцыд НАТО-йы классифицирон информацийы кæнæ/та Евроцæдисы сусæг информацийы регистр/дæлрегистр) ацы закъоны 15-æм æмæ 16-æм статьяты нысангонд инспектирады реали​заци, документы кæнæ/та информацийы æркуырд, афтæ-ма кусæн бынатыл кæнæ куысты бынаты инспектирады æххæст кæныны рæстæджы фото- æмæ видео-техникæйы пайда кæнын уагъд цæуы æрмæстдæр æмбæлон паддзахадон сусæгдзинæдты режимы æххæстгæнæг органы разыдзинадæй.

4. Паддзахадон сусæгдзинæдты уæвæг æрмæг фæллойадон инспекцийы куыстуатæн æнцонвадат у Гуырдзыстоны закъондæттынадæй паддзахадон сусæгдзинæдты фæдыл сфидаргонд фæткмæ гæсгæ.

5. Фæллойадон инспекцийы куыстуатæн бар ис æндæр æмæ æндæр формæйæ æмгуыст бакæна паддзахадон æмæ муниципалон органтимæ.   
6. Фæллойадон инспекцийы куыстуатæн бар ис æнæмæнгхъæуæгдзинады цауы, стæмхатты хуы​зæй, æндæр æмбæлон цæстдарды æххæстгæнæг паддзахадон æмæ муниципалон органтимæ æмгуыстадæй сæххæст кæна иумæ инспектирад.

7. Кæд фæллойадон инспекцийы куыстуатæн йæ куыст æххæст кæнгæйæ дызæрдыгдзинад фæ​зынд, цæмæй закъоны хæлд кæнæ фыдракæнд арæзт æрцыд, кæцы хизы уый барлæвæрд фæлгæт​тæй, уæд уый хæсджын у æвæстиатæй фыстæй фехъусын кæнын барлæвæрд паддзахадон органæн кæнæ/та муниципалитеты органæн.

8. Фæллойадон инспекцийы куыстуаты æмæ фæдагуырдон органты координацион куысты æмæ функционирдзинады фæтк гæнæн ис бæлвырдгонд æрцæуа, афтæ-ма информацийы баивыны фарстатæ гæнæн ис бæрæггонд цæуой министры æмæ æмбæлон органы барлæвæрд гоймаджы иумæйаг бардзырдæй.

Гуырдзыстоны 2023 азы 15 декабры закъон №3956 – веб-фарс, 25.12.2023аз.
Сæр VI
Интересты æнæмбæлонад æмæ конфиденциалондзинады æххæст кæнын  
Статья 18. Интересты æнæмбæлонад  
1. Фæллойады инспекторæн гæнæн ис æмæ ма уа мулк кæнæ æндæр сæрмагонд интерестæ басгæрсты объектмæ. Кæд фæллойады инспекторæн ис мулк кæнæ æндæр сæрмагонд интерестæ басгæрсты объекты, уæд хъуамæ æвæстиатæй фехъусын кæна йæ комкоммæ хистæрæн. Интересты конфликтимæ баст фарстытæ «Коррупцийы ныхмæ тохы тыххæй» Гуырдзыстоны закъонæй бæрæггонд цæуынц.

2. Фæллойады инспектор ацы статьяйы нысангонд хæсы куы нæ сæххæст кæна, уæд расайы бæрнон бынатæй уый ссæрибар кæныны æмæ Гуырдзыстоны закъондæттынадæй нысангонд æндæр бæрндзинады.

Гуырдзыстоны 2022 азы 30 ноябры закъон №2206 – веб-фарс, 15.12.2022аз.
Статья 19. Конфиденциалондзинады æххæст кæнын  
1. Фæллойады инспектор хæсджын у, Гуырдзыстоны закъондæттынадæй нысангонд цаутæй дард​дæр ма раргом кæна информаци, кæцы уымæн куыстадон хæстæ æххæст кæнгæйæ сси зындгонд. Ацы хæс куы нæ сæххæст кæна, уæд фæллойадон инспектор Гуырдзыстоны закъондæттынадмæ гæсгæ дзуа​пп дæтты. Банысангонд хæс фæллойадон инспекторæн барлæвæрды æрурæды цауы дæр хъахъхъæд цæуы.   
2. Фæллойадон инспекторæн нæй бар раргом кæна фæллойадон инспекцийы куыстуатмæ райсгæ хъасты авторы ном æмæ мыггаг, уыцы цауы йеддæмæ, кæд æмæ фæллойадон инспектор инфор​маци дæтты йæ комкоммæ разамонæгæн.

3. Фæллойады инспекцийы куыстуатмæ райсгæ хъаст кæнæ/та фæллойады инспекторы рдыгæй гоймагæй интервью æххæстæй хъахъхъæд цæуы конфиденциалондзинады гарантийæ. Фæллойады инспектор æмæ фæллойады инспекцийы куыстуаты алы æмкусæг дæр хæсджын сты, цæмæй ма рар​гом кæной хъастгæнæджы кæнæ/та æрфарстгонд гоймаджы ном. Басгæрст ауадзыны рæстæ​джы фæллойадон инспекцийы куыстуат ма хъуамæ банысан кæна, басгæрст хъасты бындурыл кæй райдыдта, уый.

4. Фæллойадон инспекцийы куыстуатмæ райсгæ хъастгæнæджы кæнæ/та æрфарст гоймаджы (уый тыххæй информаци) раргом кæнын гæнæн ис æрмæстдæр ацы гоймаджы разыдзинадæй кæнæ та Гуырдзыстоны закъондæттынадæй нысангонд цауы.

5. Фæллойады инспектор хæсджын у, ацы закъонæй йын цы æххæстбартæ лæвæрд цæуы, уыдон æххæст кæнгæйæ цы информаци райсы, уый конфиденциалондзинад хъахъхъæнын. Фæллойадон инспекторæн бар ис снысангонд информаци Гуырдзыстоны цымыдисгæнæг паддзахадон хицауады органæн ратта, кæд æмæ йын ацы информаци раттыны закъонон бындур ис.

6. Ацы статьяйы нысангонд хæс куы нæ сæххæст кæна, уæд фæллойады инспекторы йæ бынатæй ссæрибар кæныны, кæнæ та æндæр дисциплинарон бæрндзинады расайдзæн. 

Сæр VII
Административон бæрндзинад куысты нормæты халынæн æмæ бахъаст кæныны фæтк  
Статья 20. Административон бæрндзинад куысты нормæты халынæн  
1. Административон бæрндзинад куысты нормæтæ халыны тыххæй бæрæггонд цæуы:

а) «Фæллойады æдасдзинады тыххæй» Гуырдзыстоны органон закъонæй;

б) Гуырдзыстоны органон закъонæй «Гуырдзыстоны фæллойады Кодекс»;

в) «Фæллойады миграцийы тыххæй» Гуырдзыстоны закъонæй. 

2. Фæллойадон æдасдзинады нормæты хæлды тыххæй административон бæрндзинадимæ баст фарстытæ регулиргонд цæуынц «Фæллойады æдасдзинады тыххæй» Гуырдзыстоны органон законæй æмæ æндæр специалон закъонæй. Фарстатæ, кæцытæ регуляцигонд нæ цæуынц «Фæл​лойады æдасдзинады тыххæй» Гуырдзыстоны органон закъонæй кæнæ æндæр специалон закъонæй, регуляцигонд цæуынц ацы сæрæй.

3. Куысты нормæтæ халыны тыххæй гæнæн ис æмæ æххæстгонд цæуой административон æф​хæрдтæ:

а) фæдзæхст;

б) ивар;

в) куысты процесс æрлæууын кæнын.

4. Фæллойадон инспекцийы куыстуат пайда кæны дискрецион барлæвæрдæй, Гуырдзыстоны органон законы «Гуырдзыстоны фæллойадон Кодекс», «Фæллойады æдасдзинады тыххæй» Гуырдзы​стоны органон закъоны æмæ «Фæллойадон миграцийы тыххæй» Гуырдзыстоны закъоны фæлгæтты бæрæг кæны, кæд æмæ кæцы административон æфхæрд хъуамæ пайдагонд æрцæуа, фæлæ ивар снысан кæныны цауы та – цас ивар хъуамæ æрцæуа нысангонд. Административон æфхæрд хъуамæ уа закъонхæлдмæ гæсгæ.

5. Ацы статьяйы 3-аг пункты «а», «б» кæнæ «в» дæлпункты нысангонд административон æфхæрд æххæст кæнгæйæ, фæллойадон инспекцийы куыстуат дæтты бардзырд, цæмæй рабæрæггонд хæлд сраст кæной фæллойадон инспекцийы куыстуаты снысангонд æмбæлон æмгъуыдмæ.

6. Куыстдæттæг æмæ кусджыты цæдисимæ (кæд ис) кæнæ/та кусджыты минæваримæ (кæд ис, уæд) банысан кæныны бындурыл фæллойады инспекцийы куыстуат снысан кæны æмбæлон æмгъуыд рабæрæггонд хæлд сраст кæнынæн. Ацы протоколыл къух æрфыссынц фæллойады инспе​кцийы куыстуат æмæ куыстдæттæг. Фæллойады инспекцийы куыстуат банысан кæндзæн нысангонд протоколыл куыстдæттæг къух æрфыссыныл нæйы зæгъыны æмæ йæ аххосаг. Куыст​дæт​тæджы нæразыдзинад нæ бандавдзæн ацы протоколы æцæгдзинадыл.

7. Фæллойадон инспекцийы куыстуат рабæрæггонд хæлды сраст кæнынæн ацы статьяйы 3-аг пункты «а», «б» кæнæ «в» дæлпунктты бындурыл лæвæрд амындæй снысангонд æмгъуыды аивгъуыды фæстæ бабæрæг кæны фæткхалæг, кæцыйы тыххæй дæр арæзт æрцæудзæн акт. Акты хъуамæ æвдыст æрцæуа ацы амынд æххæст кæныны уавæр, сæрмагондæй:

а) амынд æххæстгонд æрцыд;

б) амынд æххæстгонд нæ æрцыд.

8. Рабæрæггонд хæлды сраст кæнынæн лæвæрд амындæй снысангонд æмгъуыдмæ хæлды нæ рараст кæныны цауы фæллойадон инспекцийы куыстуат райсы уынаффæ ацы статьяйы 3-аг пункты «б» дæлпункты нысангонд административон æфхæрды спайда кæныны æмæ лæвæрд амындты æххæст кæнынæн барадхалæгæн уæлæмхас æмбæлон æмгъуыды раттыны тыххæй.  
9. Административон барадхæлды цауы фæллойадон инспекцийы куыстуат рауадзы æмбæлон административон-барадон акт. Ацы акт æвæстиатæй лæвæрд цæуы цымыдисгæнæг фарсæн. Кæд æмæ административон фæткхалды протоколæн нæй гæнæн лæвæрд æрцæуа сæрмагондæй нысан​гонд фарсæн, уæд æххæстгонд цæуы Гуырдзыстоны органон закъоны 18-æм статьяйы 8-æм пунктæй снысангонд уагæвæрд «Фæллойады æдасдзинады тыххæй».

10. Снысангонд æмгъуыдмæ бахæсгонд ивары нæ бафидыны цауы, закъонхалæгæн фæллойадон инспекцийы куыстуат снысан кæны фиддон банысангонд иварæй дыууæ хатты фылдæр бæрцæй. Фиддон кæнæ/та ивар йæ снысан кæнынæй 30 боны æмгъуыдмæ фыст куынæ æрцæуа, уæд «Æх​хæстгæнæн процессы тыххæй» Гуырдзыстоны закъонмæ гæсгæ æххæстгонд цæуы тыхмийæ сæххæст кæнын.

11. Административон æфхæрды снысан кæнын куыстдæттæджы нæ сæрибар кæны Гуырдзыстоны закъондæттынады домæнтæ æххæст кæнынæй.  
12. Ацы статьяйы 3-аг пункты «в» дæлпунктæй нысангонд административон æфхæрд, фæллойады инспекцийы куыстуаты рдыгæй куысты процессы æруромыны æндæр, Гуырдзыстоны закъон​дæттынадæй нысангонд цауты йеддæмæ, гæнæн ис пайдагонд æрцæуа афтæ-ма сабиты куысты кæнæ/та тыхмийы куысты тобæгæнæг уагæвæрдты халыны тыххæй дæр.

13. Административон фæткхалды хъуыддæгты ауадзыны фæдыл фарстатæ регуляцигонд цæуынц Гуырдзыстоны административон фæткхалæнты Кодексæй, кæд ацы закъонæй æндæр исты нæй нысангонд.

Гуырдзыстоны 2023 азы 17 майы закъон №2927 – веб-фарс, 02.06.2023аз.
Статья 21. Бахъаст кæныны фæтк  
1. Ацы сæры нысангонд административон закъонхæлды хъуыддаджы фæдыл уынаффæ рахæссы фæллойады инспектор. Фæллойадон инспекторы снысангонд скъуыддзаг тæрхондонмæ бахъаст гæнæн ис Гуырдзыстоны закъондæттынадæй сфидаргонд фæткæй.
2. Ацы сæры нысангонд административон закъонхалæн протоколы формæ бæрæггонд цæуы æмæ йæ баххæст кæныны, бавдисыны æмæ йæ бадæттыны фæтк фидаргонд цæуы министры админист​ративон-барадон актæй.

Сæр VIII
Ивгæ æмæ хатдзæгон уагæвæрдтæ  
Статья 22. Ивгæ уагæвæрдтæ  
1. 2021 азы 1-аг январмæ министр бæрнон бынатыл снысан кæндзæн сæйраг фæллойады инс​пекторы. 

2. Сæйраг фæллойады инспектор бæрнон бынатмæ снысан кæныны фæстæ 3 мæйы æмгъуыдмæ æрсиды уынаффæгæнæг советы фыццаг æмбырды. Уынаффæгæнæг советæн бар лæвæрд цæуы уынаффæгæнæг советы регламент бакусын æмæ йæ сфидар кæнын, кæд уынаффæгæнæг советы æмбырды хайад райсы уынаффæгæнæг советы уæнгтæй æппынкъаддæр дыууæ æртыккаг хай. 
3. 2021 азы 1-аг январмæ министрад ифтонг кæны:

а) æхсæнадон барады юридикон гоймаг – фæллойадон инспекцийы куыстуаты уагæвæрдтæ сфидар кæнын;

б) фæллойады инспекторты уагахасты кодексы сфидар кæнын.

4. 2021 азы 1-аг январмæ министрад реорганизацигонд æрцæудзæн æмæ министрады фæллойады уавæрты инспекцийы департаменты функцитæ æмæ барлæвæрдтæ лæвæрд æрцæудзысты фæллой​адон инспекцийы куыстуатæн.

5. Фæллойадон инспекцийы куыстуат нымад цæуы министрады баривæгыл министрады фæллой​адон уавæрты инспектирады департаментæн лæвæрд барлæвæрды фæлгæтты.

6. Фæллойадон инспекцийы куыстуат, бахъуыды цауы, ифтонг кæны министрады контрактмæ гæс​гæ кусæг гоймæгты æмбæлон бынæттæм æнæконкуренцийæ раивын ацы закъон йæ тыхы бацæ​уыны агъоммæ.

7. Министрады фæллойадон уавæрты инспекцийы хайад цы барадон акттæ рауагъта, уыдон хъахъхъæнынц сæ юридикон тых.

8. Министрад ацы закъон йæ тыхы бацæуынæй 10 кусгæ боны æмгъуыдмæ аразы æмбæлон къа​мис, кæцы снысан кæндзæн æмгъуыд æмæ уыцы æмгъуыдмæ сифтонг кæндзæн фæллойады инспекцийы куыстуатæн адæттинаг активтæ, цæугæ хæстæ, куыстадон официалон документтæ (се хсæн, æмбæлон архивон æрмæг æмæ æндæр документаци) æмæ фæллойадон инспекцийы функ​ционирадæн сбæлвырд кæны хъæугæ исбон æмæ сæ адæттыны тыххæй бардзырд. Нысангонд къамисы æндæр барлæвæрдтæ бæрæггонд цæуынц министры бардзырдæй.  
9. 2021 азы 1-аг январмæ министрад ифтонг кæны æмбæлон уагæвæрдтæ бацæттæ кæнын, цæмæй ацы закъон æххæстгонд æрцæуа æмæ сæ райсынæн/рауагъдæн æнæмæнгхъæуæг мадзæлттæ æххæстгонд цæуой.

Статья 23. Закъоны архайынад
Ацы закъон архайын райдайæд мыхуыры рацыдæй уайтагъд.  
Гуырдзыстоны президент

Зурабишвили Саломе


Тбилис,

29 сентябрь 2020 аз.

